
УДИРТГАЛ 

Олон улсын цэрэг-улс төр, цэрэг-стратегийн нөхцөл байдал хурцдаж, хүйтэн 
дайны үеэс ч илүү сөргөлдөөнт байдалд хүрч, дэлхийн болон бүс нутгийн аюулгүй 
байдлын орчинд шинэ сорилтууд бий болж байна. Эдгээр сорилтууд нь их гүрнүүд 
геополитикийн ашиг сонирхолдоо нийцүүлэн дэлхийн дэг журмыг шинээр тогтоох, 
бусад улсын оршин тогтнох аюулгүй байдалд илтээр заналхийлэх байдлаар илрэх 
боллоо. 

 
Олон улсын болон бүс нутгийн аюулгүй байдлын орчны өөрчлөлттэй 

холбогдуулан улс орнууд аюулгүй байдлын үзэл баримтлал, төрийн бодлогодоо 
батлан хамгаалах төсөв, зардлаа нэмэгдүүлэх, зэвсэглэл, техникийг шинэчлэх 
бодлогыг баримтлах болжээ.  

 
Дэлхийн болон бүс нутгийн эдүгээгийн цэрэг-улс төр, цэрэг-стратегийн нөхцөл 

байдал нь Зэвсэгт хүчнийг бэхжүүлэх, нэн тэргүүнд зэвсэглэл, цэргийн техникийг 
шинэчлэх, сэргээн сайжруулах хэрэгцээ, шаардлагыг бий болгож байна.  

 
Зэвсэгт хүчний зэвсэглэл, цэргийн техник шинжлэх ухаан, технологийн 

хөгжлийн түвшингээс хоёроос дөрвөн үеэр хоцрогдсон, 75 хувь нь 35-45, түүнээс 
дээш жилийн ашиглалтын насжилттай, үйлдвэрлэгч оронд техникийн үйлдвэрлэл 
зогссон, галт хэрэглэл, тэжээлийн эх үүсгүүр болон бусад сэлбэг, дагалдах 
хэрэгслийн нөөц дутагдалтай, төсвийн хязгаарлагдмал байдлаас шалтгаалан 
ашиглалт, хадгалалтын технологийн горимыг алдагдуулж байна.  

 
Монгол Улсын Зэвсэгт хүчний зэвсэглэл, цэргийн техникийг төсвийн 

хязгаарлагдмал байдлаас шалтгаалан сүүлийн 30 гаруй жилийн хугацаанд 
шинэчлэх, сэргээн сайжруулах үйл ажиллагаа хангалтгүй явагдаж ирснийг Монгол 
Улсын Их Хурлаас анхааралдаа авч, 2024 оны 01 дүгээр сарын 16-ны өдрийн УИХ-
ын чуулганы нэгдсэн хуралдаанаар “Зэвсэгт хүчний зэвсэг, техникийг шинэчлэх, 
сэргээн сайжруулах бодлогыг батлах тухай” 08 дугаар тогтоолыг баталсан байна. 

 
Түүнчлэн Монгол Улсын Их Хурлын 2024 оны 8 дугаар тогтоолоор батлагдсан 

“Зэвсэгт хүчний зэвсэг, техникийг шинэчлэх, сэргээн сайжруулах бодлого”-ын 
баримт бичгийн 5 дугаар зүйлийн 5.2.1-д “Зэвсэгт хүчний зэвсэг, техникийг 
шинэчлэх, сэргээн сайжруулах бодлогыг хэрэгжүүлэх арга хэмжээний төлөвлөгөөг 
баталж, хэрэгжүүлэхэд шаардагдах зардлыг жил бүр улсын төсвийн төсөлд тусгах” 
гэж, 5.3.2-д “Зэвсэгт хүчний зэвсэг, техникийг шинэчлэх, сэргээн сайжруулах 
бодлогыг хэрэгжүүлэх арга хэмжээний төлөвлөгөөг боловсруулж, Засгийн газраар 
хэлэлцүүлж батлуулах” гэж тус тус заасан байдаг.  

 
Зэвсэгт хүчний зэвсэг, техникийг шинэчлэх, сэргээн сайжруулах бодлого  

хэрэгжсэнээр Батлан хамгаалах салбарын чадавхыг нэмэгдүүлэх чухал ач 
холбогдолтой тул тус баримт бичгийн зорилго, хэрэгжүүлэхэд баримтлах зарчимд 
хэсэгчлэн үнэлгээ хийж, судалгааны тайланг боловсрууллаа.  

 
Тус судалгааны зорилго нь бодлогын хэрэгжилтийн явц дахь хүндрэл, 

бэрхшээл, нийгэмд үзүүлж буй эерэг, сөрөг нөлөөллийг илрүүлэн, цаашид зохистой, 
үр дүнтэй хэрэгжүүлэх боломжит хувилбарыг тодорхойлж, үнэлэлт дүгнэлт өгөх, 
зөвлөмж боловсруулахад оршино. 

 



Хууль тогтоомжийн тухай хуулийн 51 дүгээр зүйлийн 51,3-т “Энэ хуульд өөрөөр 
заагаагүй бол хууль тогтоомжийн хэрэгжилтийн үр дагаварт хийх үнэлгээг тухайн 
хууль тогтоомжийг дагаж мөрдсөнөөс хойш 5 жил тутамд хийх бөгөөд шаардлагатай 
тохиолдолд дээрх хугацаанаас өмнө хийж болно” гэж мөн Улсын Их Хурлын 2025 
оны 61 дүгээр тогтоолын 4 дэх заалтаар Хууль тогтоомжийн хэрэгжилтийн үр 
дагаврын үнэлгээг хуульд нийцүүлэн хийж, үнэлгээг эрх зүйн мэдээллийн санд 
тогтмол байршуулахыг тусгасан байна.  

 
Монгол Улсын Батлан хамгаалах тухай хуулийн 13 дугаар зүйлийн 13.1.10-т 

“Зэвсэгт хүчний зэвсэг, техникийг шинэчлэх, сэргээн сайжруулах бодлого, төсөл, 
хөтөлбөрийг хэрэгжүүлэх зардлыг жил бүрийн улсын төсөвт тусгах” гэж, Монгол 
Улсын Их Хурлын 2015 оны 85 дугаар тогтоолоор батлагдсан “Монгол Улсын батлан 
хамгаалах бодлогын үндэс” баримт бичгийн 4 дүгээр зүйлийн 4.3-д “Батлан 
хамгаалах арга хэмжээний зардлыг Монгол Улсын төсвөөс болон хуульд заасан 
бусад эх үүсвэрээс санхүүжүүлнэ. Монгол Улсын батлан хамгаалах хэрэгцээг хангах 
эдийн засгийн чадавхыг бүрдүүлнэ. Батлан хамгаалах төсвийн дотоодын нийт 
бүтээгдэхүүнд эзлэх хэмжээг нэмэгдүүлэх бодлого баримтална” гэж, 4.7-д “Зэвсэгт 
хүчний зэвсэглэлийг үе шаттай шинэчилж байх уян хатан тогтолцоо бүрдүүлнэ. 
Цэргийн зэвсэг, техник худалдан авахад зориулан батлан хамгаалах зардлын 
тодорхой хэсгийг жил бүрийн улсын төсөвт тусгаж байна” гэж тус тус заасан. 

 

 

 

 

 

 

 

 

 

 

 

 

 

 

 

 

 

 

 

 



НЭГ.ТӨЛӨВЛӨХ ҮЕ ШАТ 

Зэвсэгт хүчний зэвсэг, техникийг шинэчлэх, сэргээн сайжруулах бодлогын   
хэрэгжилтийн үр дагаврыг үнэлэх судалгааг Засгийн газрын 2016 оны 59 дүгээр 
тогтоолоор баталсан “Хууль тогтоомжийн хэрэгжилтийн үр дагаварт үнэлгээ хийх 
аргачлал”-ын дагуу төлөвлөх, хэрэгжүүлэх, үнэлэх гэсэн үндсэн гурван үе 
шаттайгаар хийж гүйцэтгэв. 

 
Төлөвлөх үе шатанд дараах ажлыг хийж гүйцэтгэв. Үүнд:  

1. Үнэлгээ хийх шалтгааныг тодорхойлох;  

2. Үнэлгээ хийх хүрээг тогтоох; 

3. Шалгуур үзүүлэлтийг сонгож тогтоох;  

4. Харьцуулах хэлбэрийг сонгох;  

5. Шалгуур үзүүлэлтийг томьёолох;  

6. Мэдээлэл цуглуулах аргыг сонгох. 

 

1.1.Үнэлгээ хийх шалтгааныг тодорхойлох 

 

Зэвсэгт хүчний зэвсэг, техникийг шинэчлэх, сэргээн сайжруулах бодлогын 

УИХ-ын 2024 оны 01 дүгээр сарын 16-ны өдрийн 08 дугаар тогтоолын хавсралтаар 

батлагдсан бөгөөд баримт бичгийн хэрэгжилтийг ханган ажиллаж байгаагаас энэ 

хугацаанд тогтоолд ямар нэгэн нэмэлт, өөрчлөлт ороогүй бөгөөд Энхийг дэмжих 

ажиллагаанд оролцох тухай хуулийн шинэчилсэн найруулга болон салбарын хууль 

тогтоомжуудад нэмэлт, өөрчлөлт оруулах явцад хууль тогтоомжуудын уялдаа 

холбоо, мөн тус бодлогыг практикт хэрэгжүүлэхэд ойлгомжгүй, өөр хоорондоо 

зөрчилтэй зохицуулалт үүссэн эсэхийг тодорхойлох зорилгоор хуулийн 

хэрэгжилтийг үнэлэх шаардлагатай гэж үзэн энэхүү судалгааг хийв.  

 

1.2.Үнэлгээ хийх хүрээг тогтоох 

 

Үнэлгээний хүрээ тодорхойлох ажиллагаа нь тухайн хуулийн хэрэгжилтэд 
хамгийн их нөлөөлөл /эерэг болон сөрөг/ үзүүлж буй хэм хэмжээг тусгаарлан сонгох 
ажиллагаа учраас “Батлан хамгаалах тухай”, “Зэвсэгт хүчний тухай”, “Энхийг 
дэмжих ажиллагаанд оролцох тухай”, “Галт зэвсгийн тухай” зэрэг хууль тогтоомжийн 
уялдаа холбоо, хэрэгжилтийн явц дахь ололтыг бататгах, түүний хэрэгжилтийн 
бодит байдалд дүн шинжилгээ хийж, гарч байгаа хүндрэл, бэрхшээлтэй асуудал, 
нийгэмд үзүүлж байгаа эсэх, сөрөг нөлөөллийг илрүүлэх, цаашид тухайн хууль 
тогтоомжийг зохистой, үр дүнтэй хэрэгжүүлэх боломжит хувилбарыг тодорхойлох 
явцад гарч буй тулгамдсан асуудлыг тодорхойлох энэхүү бодлогын дор дурдсан эрх 
зүйн зохицуулалтуудыг сонгон үнэлгээний хүрээнд хамруулахаар тодорхойллоо. 
Үүнд: 

 
- Гурав.Бодлогын зорилт, хэрэгжүүлэх арга хэмжээ 

- Дөрөв.Бодлогыг хэрэгжүүлэх санхүү, хөрөнгийн эх үүсвэр 

 
1.3.Шалгуур үзүүлэлтийг сонгосон үндэслэл  
 
“Хууль тогтоомжийн хэрэгжилтийн үр дагаварт үнэлгээ хийх аргачлал”-ын 

дагуу дээрх хуулийн хэрэгжилтийг үнэлэхэд оновчтой, бодитой, хэмжиж болохуйц 



байдлыг баримталж, мөн үнэлгээний хүрээ, онцлогоос хамааран дараах шалгуур 
үзүүлэлтийг сонгосон болно. Үүнд:  

1. “Зорилгод хүрсэн түвшин” 
 

Хууль тогтоомжийн хэрэгжилтийг үнэлэхэд оновчтой, бодитой, хэмжиж 
болохуйц байдлыг баримталж “Зорилгод хүрсэн түвшин” шалгуур үзүүлэлтийг 
сонгосон үндэслэл Зэвсэгт хүчний зэвсэг, техникийг шинэчлэх, сэргээн сайжруулах 
бодлогын 2 дугаар зүйлийн 2.1 дэх хэсэгт “Зэвсэгт хүчний зэвсэг, техникийг 
шинэчлэх, сэргээн сайжруулах бодлогын зорилго нь зэвсэг, техникийн хадгалалтын 
чанарыг дээшлүүлэх, сэргээн сайжруулах хүчин чадлыг нэмэгдүүлэх, орчин үеийн 
зэвсэг, техник худалдан авах, үйлдвэрлэх замаар зэвсэгт хүчний үндсэн үүргээ 
биелүүлэх чадавхыг бүрдүүлэхэд оршино”, мөн зүйлийн 2.2.2 дахь заалтад “Улсын 
төсвийн хөрөнгө оруулалтаар баталгаажсан байх” гэж тодорхойлжээ. Иймд тус 
бодлогын дээр дурдсан зорилгыг хангахад чиглэсэн зүйл, заалтуудыг сонгож 
“Зорилгод хүрсэн түвшин” шалгуур үзүүлэлтийн хүрээнд үнэлгээг хийлээ. Сонгосон 
зүйл, заалтыг хүснэгтээр үзүүлбэл:  

 
Хүснэгт 1.“Зорилгод хүрсэн түвшин” шалгуур үзүүлэлтийн хүрээнд сонгосон 

зүйл, заалтууд 
 

Д/д 
Сонгосон зүйл, 

заалт 
Зүйл, заалтын агуулга 

1 
2 дугаар зүйлийн 

2.1 дэх хэсэг  

Зэвсэгт хүчний зэвсэг, техникийг шинэчлэх, сэргээн 
сайжруулах бодлогын зорилго нь зэвсэг, техникийн 
хадгалалтын чанарыг дээшлүүлэх, сэргээн сайжруулах 
хүчин чадлыг нэмэгдүүлэх, орчин үеийн зэвсэг, техник 
худалдан авах, үйлдвэрлэх замаар зэвсэгт хүчний 
үндсэн үүргээ биелүүлэх чадавхыг бүрдүүлэхэд 
оршино. 

2 
2 дугаар зүйлийн 
2.2.2 дахь заалт  

Улсын төсвийн хөрөнгө оруулалтаар баталгаажсан 
байх 

 
1.4. Үнэлгээний харьцуулах хэлбэрийг сонгох  

 
Хуулийн хэрэгжилтийн үр дагаварт үнэлгээ хийхдээ үнэлэх болсон шалтгаан, 

үнэлгээний хүрээ, шалгуур үзүүлэлт зэргийг харгалзан дор дурдсан харьцуулах 
хэлбэрүүдээс сонгоно. Үүнд: 

 
- Байх ёстой болон одоо байгаа; 
- Хууль тогтоомж батлагдахаас өмнөх болон хууль тогтоомж батлагдсанаас 

хойших;  
- Хууль хүчин төгөлдөр үйлчилж эхэлснээс хойших; 
- Тохиолдол судлах. 
 
Судалгааны явцад хууль тогтоомжоос сонгон авсан зохицуулалтын “байх 

ёстой” үзүүлэлт практикт хэр байгааг илрүүлэхэд буюу хууль хүчин төгөлдөр 
үйлчлэхээс өмнөх нөхцөл байдлыг хууль хүчин төгөлдөр хэрэгжсэний дараах буюу 
хуулийн хэрэгжилтийн явцад гарч буй үр дагавартай харьцуулах харьцуулалтын 
хэлбэрийг ашиглав. 

 
1.5. Шалгуур үзүүлэлтийг томьёолох  

 



Шалгуур үзүүлэлтийг томьёолохдоо Зэвсэгт хүчний зэвсэг, техникийг 
шинэчлэх, сэргээн сайжруулах бодлогын сонгосон шалгуур үзүүлэлт тус бүрээр 
сонгон авсан зүйл, хэсэг, заалтад тохируулан дараах таамаглал дэвшүүлж, асуулт 
боловсрууллаа: 

 
Зорилгод хүрсэн түвшин шалгуур үзүүлэлтийн хүрээнд:  
 
Шалгуур үзүүлэлтийн томьёолол 1. Зэвсэгт хүчний зэвсэг, техникийг шинэчлэх, 

сэргээн сайжруулах бодлогын 2 дугаар зүйлийн 2.1 дэх хэсэгт “Зэвсэгт хүчний 
зэвсэг, техникийг шинэчлэх, сэргээн сайжруулах бодлогын зорилго нь зэвсэг, 
техникийн хадгалалтын чанарыг дээшлүүлэх, сэргээн сайжруулах хүчин чадлыг 
нэмэгдүүлэх, орчин үеийн зэвсэг, техник худалдан авах, үйлдвэрлэх замаар зэвсэгт 
хүчний үндсэн үүргээ биелүүлэх чадавхыг бүрдүүлэхэд оршино”, мөн зүйлийн 2.2.2 
дахь заалтад “Улсын төсвийн хөрөнгө оруулалтаар баталгаажсан байх” гэж заасан 
зохицуулалт зорилгодоо хүрсэн эсэх. 

 
1.6. Мэдээлэл цуглуулах аргыг сонгох  

 
Уг үнэлгээний ажилд анхдагч болон хоёрдогч эх сурвалжуудыг хамтатган 

ашигласан бөгөөд үнэлгээний хүрээнээс хамаарч өөр хоорондоо ялгаатай 
мэдээллийг ашигласан болно. Хоёрдогч эх сурвалжаар холбогдох хууль тогтоомж, 
онолын үндэслэл, бусад хууль тогтоомжийн нийцлийг харьцуулсан болно.  

 
ХОЁР. ХЭРЭГЖҮҮЛЭХ ҮЕ ШАТ 

 
Хэрэгжүүлэх үе шатны гол зорилго нь хэрэгцээтэй, шаардлагатай байгаа ач 

холбогдол бүхий мэдээллийг цуглуулан судалснаар хууль тогтоомжийн 
хэрэгжилтийн явц дахь ололтыг бататгах, түүний хэрэгжилтийн бодит байдалд дүн 
шинжилгээ хийж, гарч байгаа хүндрэл, бэрхшээлтэй асуудал, нийгэмд үзүүлж 
байгаа эерэг, сөрөг нөлөөллийг илрүүлэх, цаашид тухайн хууль тогтоомжийг 
зохистой, үр дүнтэй хэрэгжүүлэх боломжит хувилбарыг тодорхойлох юм.  

 
2.1. Зэвсэгт хүчний зэвсэг, техникийг шинэчлэх, сэргээн сайжруулах 

бодлогын тухай ойлголт, мөн чанар, хууль зүйн учир холбогдол 
 
Зэвсэгт хүчний зэвсэг, техникийг шинэчлэх, сэргээн сайжруулах бодлогын 

түвшинд Зэвсэгт хүчинд шаардлагатай зэвсэглэл, цэргийн техникийг цэрэг-
техникийн хамтын ажиллагааны хүрээнд гадаадын орнуудын зээл тусламжаар 
шинэчлэх, сэргээн сайжруулах болон улсын төсвийн хөрөнгө оруулалтаар 
худалдаж авах чиглэлийг тодорхойлж өгч байгаагаар онцгой ач холбогдолтой юм. 

 
Зэвсэгт хүчний тухай хуулийн зэвсэгт 10 дугаар зүйлийн 10.1.3-д “хүчнийг 

бэхжүүлэх, зэвсэг, техникийг шинэчлэх, сэргээн сайжруулах бодлогыг тодорхойлох;” 
гэж, мөн Монгол Улсын батлан хамгаалах тухай хуулийн 9 дүгээр зүйлийн 9.2-д 
“Цэргийн мэргэжлийн дээд удирдлага гэж цэргийн нийтлэг дүрмийн хэрэгжилт болон 
зэвсэгт хүчин, хилийн ба дотоодын цэрэг, шүүхийн шийдвэр гүйцэтгэх, онцгой 
байдлын байгууллага хоорондын нэгдсэн ажиллагааг төлөвлөх, бэлэн байдлыг 
хангах хамтарсан сургалт бэлтгэлийн нэгдсэн төлөвлөлтийг батлах, түүний 
хэрэгжилтэд хяналт тавих, цэргийн байгууллагын зэвсэглэл, техникийн харилцан 
уялдааг хангах, холбоо мэдээллийн нэгдсэн тогтолцоог бүрдүүлэхэд чиглэсэн 
удирдлагын цогц үйл ажиллагааг ойлгоно.” гэж мөн хуулийн 13 дугаар зүйлийн 
13.1.10-д “зэвсэглэл, цэргийн техникийг шинэчлэх, сэргээн сайжруулах бодлого, 



төсөл, хөтөлбөрийг хэрэгжүүлэх зардлыг жил бүрийн улсын төсөвт тусгаж байх;” 
гэж, мөн зүйлийн 13.1.11-д “цэргийн зориулалттай зэвсэглэл, техник, галт 
хэрэглэлийг үйлдвэрлэх, экспортлох, импортлох, хангах, хадгалах журмыг тогтоох;” 
гэж тус тус заасан. 

 
2.2.Хууль тогтоомж, бодлогын баримт бичиг 

 
- Монгол Улсын батлан хамгаалах тухай хууль 
- Зэвсэгт хүчний тухай хууль 
- Төрийн болон орон нутгийн өмчийн тухай хууль  
- Цэргийн алба хаагчийн эд хөрөнгийн хариуцлагын тухай хууль  
- Төрийн албаны тухай хууль  
- Төсвийн тухай хууль  
- Хөдөлмөрийн тухай хууль 
- Алсын хараа-2050” Монгол Улсын урт хугацааны хөгжлийн бодлого;  
- Монгол Улсын Засгийн Газрын 2020-2024 оны үйл ажиллагааны хөтөлбөр. 

 
ГУРАВ. ҮНЭЛЭХ ҮЕ ШАТ 

 
Хууль тогтоомжийн тухай хуулийн 51 дүгээр зүйлийн 51,3-т “Энэ хуульд өөрөөр 

заагаагүй бол хууль тогтоомжийн хэрэгжилтийн үр дагаварт хийх үнэлгээг тухайн 
хууль тогтоомжийг дагаж мөрдсөнөөс хойш 5 жил тутамд хийх бөгөөд шаардлагатай 
тохиолдолд дээрх хугацаанаас өмнө хийж болно” гэж мөн Улсын Их Хурлын 2025 
оны 61 дүгээр тогтоолын 4 дэх заалтаар Хууль тогтоомжийн хэрэгжилтийн үр 
дагаврын үнэлгээг хуульд нийцүүлэн хийж, үнэлгээг эрх зүйн мэдээллийн санд 
тогтмол байршуулах гэж тусгасны дагуу Зэвсэгт хүчний зэвсэг, техникийг шинэчлэх, 
сэргээн сайжруулах бодлогын Зэвсэгт хүчний зэвсэг, техникийг шинэчлэх, сэргээн 
сайжруулах бодлогын зарим зүйл, заалтыг сонгон авч хэрэгжилтийн үр дагаврыг 
үнэлэх аргачлалын дагуу үнэлж дүгнэхийг зорьсон болно. 

 
3.1.“Зорилгод хүрсэн түвшин” шалгуур үзүүлэлтийн хүрээнд үнэлсэн 

байдал  
 
Шалгуур үзүүлэлтийн томьёолол 1. Зэвсэгт хүчний зэвсэг, техникийг шинэчлэх, 

сэргээн сайжруулах бодлогын 2 дугаар зүйлийн 2.1 дэх хэсэгт “Зэвсэгт хүчний 
зэвсэг, техникийг шинэчлэх, сэргээн сайжруулах бодлогын зорилго нь зэвсэг, 
техникийн хадгалалтын чанарыг дээшлүүлэх, сэргээн сайжруулах хүчин чадлыг 
нэмэгдүүлэх, орчин үеийн зэвсэг, техник худалдан авах, үйлдвэрлэх замаар зэвсэгт 
хүчний үндсэн үүргээ биелүүлэх чадавхыг бүрдүүлэхэд оршино”, мөн зүйлийн 2.2.2 
дахь заалтад “Улсын төсвийн хөрөнгө оруулалтаар баталгаажсан байх” гэж заасан 
зохицуулалт зорилгодоо хүрсэн эсэх. 

 
Тус бодлогын баримт бичиг нь 2024 онд батлагдсан бөгөөд хэрэгжиж 

эхэлснээс хойш гарсан үр дадварыг судлан үзсэн.  
 
Зэвсэгт хүчний зэвсэг, техникийг шинэчлэх, сэргээн сайжруулах бодлого нь 

Улсын Их Хурлын 2024 оны 08 дугаар тогтоолоор баталгаажсан. Тус тогтоолыг 2.1 
заасан зорилгын биелэлтэд нөлөөлөх хүчин зүйл нь санхүүжилтийн шийдэл гэж 
үзэж байна. Бодлогын 3.4.1, 3.4.2, 3.4.3-т заасан 'гадаадын цэргийн зэвсэглэл, 
техникийн дэвшилтэт технологийг нутагшуулах замаар үндэсний батлан хамгаалах 
аж үйлдвэрлэлийг хөгжүүлэх”, “технологийн инкубатор, шинжлэх ухааны парк 
байгуулах”, “нисгэгчгүй нисэх төхөөрөмж, робот үйлдвэрлэх' зэрэг зорилтууд нь 



одоогийн Монгол Улсын батлан хамгаалах салбарын өнөөгийн төсвийн боломж, 
хүний нөөц, дэд бүтэцтэй харьцуулахад хэт өөдрөг, богино хугацаанд хэрэгжих 
боломж багатай, тунхаглалын шинжтэй байна. Иймд 5.3.2-т заасан бодлогыг 
хэрэгжүүлэх арга хэмжээний төлөвлөгөөг эдийн засгийн нөхцөл байдалд нийцүүлэн 
боловсруулж, батлуулах шаардлагатай гэж үзэж байна. 

 
ДӨРӨВ. ДҮГНЭЛТ, САНАЛ 

 
Зэвсэгт хүчний зэвсэг, техникийг шинэчлэх, сэргээн сайжруулах бодлогын 

зарим зохицуулалтад Монгол Улсын Засгийн газрын 2016 оны 59 дүгээр хавсралтын 
6 дугаар хавсралтаар баталсан “Хууль тогтоомжийн хэрэгжилтийн үр дагаварт 
үнэлгээ хийх аргачлал”-д үнэлгээ хийв. 

 
Бодлогын баримт бичгийн хэрэгжилтийг үнэлэхэд оновчтой, бодитой, хэмжиж 

болохуйц байдлыг баримталж, мөн үнэлгээний хүрээ, онцлогтой уялдуулан 
аргачлалд заасны дагуу “Зорилгод хүрсэн түвшин” гэсэн шалгуур үзүүлэлтийг 
сонгон үнэллээ.  

 
Зэвсэгт хүчний зэвсэг, техникийг шинэчлэх, сэргээн сайжруулах бодлогын 2.1 

дэх хэсэг, мөн зүйлийн 2.2.2 дэх заалтыг сонгон судалсан болно. 
 
1. Зэвсэгт хүчний зэвсэг, техникийг шинэчлэх, сэргээн сайжруулах бодлогын 2 

дугаар зүйлийн 2.1 дэх хэсэгт заасны дагуу ЗХ-ний үүргээ биелүүлэх чадавхыг 
нэмэгдүүлэх зорилгыг хэрэгжүүлэхийн тулд улсын төсвийн болон эдийн засгийн 
боломжид тулгуурлан, үе шаттайгаар хэрэгжүүлэх дунд хугацааны төлөвлөгөөг 
батлуулах ажлыг хурдасгах, хэрэгжилтийг хангах, үндэсний батлан хамгаалах аж 
үйлдвэрлэлийг хөгжүүлэх арга хэмжээг авч ажиллах нь зүйтэй гэж дүгнэлээ.  

 
Дээрх дүгнэлтийн хүрээнд Улсын Их хурлын 2024 оны 08 дугаар тогтоолын 

хэрэгжилтийг нэн яаралтай хангаж, Зэвсэгт хүчний зэвсэг, техникийг шинэчлэх, 
сэргээн сайжруулах бодлогын баримт бичгийг хангах хүрээнд арга хэмжээний 
төлөвлөгөөг боловсруулж, Засгийн газраар хэлэлцүүлж батлуулснаар бодлогын 2 
дугаар зүйлийн 2.2.2 дахь заалт хангагдаж тус баримт бичгийн зорилго хэрэгжих 
боломж бүрдэх юм.  
 

---оОо--- 


